
Visoki predstavnik se sastao
sa  predsjednikom
Izetbegovićem
Danas su se Visoki predstavnik, Wolfgang Petritsch, i Prvi
zamjenik  Visokog  predstavnika,  Ralf  Johnson,  sastali  sa
predsjednikom  Izetbegovićem  i  izrazili  duboku  zabrinutost
povodom  nedavnih  novinskih  izvještaja  kojima  se  organima
vlasti i članovima pravosuđa sugeriše da zanemaruju zakon i ne
izdaju naloge za deložaciju u nekim slučajevima koji se tiču
izbjeglica.

Visoki predstavnik je izjavio da su fundamentalni principi na
kojima se zasnivaju imovinski zakoni apsolutni i bezuslovni. 
Individualno pravo jedne osobe na povratak i imovinu ne zavisi
od istog prava neke druge osobe.  Ova dva pitanja se ne mogu
vezivati jedno za drugo.

Imovinski  zakoni  uzimaju  u  obzir  humanitarne  potrebe
izbjeglica i raseljenih osoba koje još nisu u poziciji da se
mogu vratiti kući.  Prema zakonu, niko neće biti deložacijom
izbačen na ulicu.

Visoki  predstavnik  će  i  dalje  pružati  podršku  lokalnim
dužnosnicima koji rade veoma naporno i pod teškim okolnostima
na obezbjeđenju rješenja koja su u skladu sa vladavinom prava.
On podstiče sve da ispunjavaju svoje obaveze prema zakonu i da
rade konstruktivno na rješavanju problema koji se javljaju u
ovom procesu.

Visoki  predstavnik  je  naglasio  da,  iako  uistinu  ima
pojedinačnih teških slučajeva, Aneks 7 Daytonskog sporazuma je
apsolutno jasan u pogledu prava koja vraća ljudima; pravo
izbjeglica i raseljenih osoba na povratak svojim kućama; i
pravo na povrat imovine koje su lišeni tokom rata.

